
გენდერული თანასწორობის, ქალთა მიმართ ძალადობისა და ოჯახში ძალადობის საკითხებზე მომუშავე უწყებათაშორისი კომისია
გაეროს გენდერის თემატური ჯგუფი (GTG)

ქალისა და გოგონების მიმართ საზიანო პრაქტიკების შესახებ სპეციალური სამუშაო ჯგუფის გაფართოებული შეხვედრა 
24 ოქტომბერი, 2019 წელი
სასტუმრო „შერატონ მეტეხი პალასი”, თბილისი
შეხვედრა ორგანიზებულია გაეროს მოსახლეობის ფონდის (UNFPA) საქართველოს ოფისის მხარდაჭერით

შეხვედრის მოკლე მიმოხილვა
[bookmark: _GoBack]ადრეული ქორწინების პრევენციის საკითხებზე სამუშაო ჯგუფის შეხვედრა 2019 წლის  24 ოქტომბერს, სასტუმრო “შერატონ მეტეხი პალასში“ გაიმართა. სამუშაო შეხვედრის მთავარი მიზანი ეროვნული ღონისძიებების შემუშავება გახლდათ, რომელსაც გენდერული ნიშნით ძალადობის და ქალისა და გოგონას მიმართ საზიანო პრაქტიკების აღმოფხვრის მიმართულებით, საქართველოს ნაირობის სამიტზე წარადგენს. აღნიშნული პლატფორმა უაღრესად მნიშვნელოვანია, რადგანაც სამიტი ხელს შეუწყობს გადაიდგას ქმედითი ნაბიჯები ICPD სამოქმედო პროგრამის და 2030 წლის მდგრადი განვითარების მიზნების მიღწევის დასაჩქარებლად.
 შეხვედრა საქართველოს მთავრობის ადმინისტრაციის ადამიანის უფლებათა დაცვის სამდივნოს უფროსმა, ქ-ნმა ნატალია ჯალიაშვილმა და გაეროს მოსახლეობის ფონდის (UNFPA) საქართველოს ოფისის ხელმძღვანელმა, ქ-ნმა ლელა ბაქრაძემ გახსნეს. მონაწილეებს ასევე სიტყვით მიმართა გაეროს მუდმივმა კოორდინატორმა საქართველოში, ქ-ნმა საბინე მაჰლმა.
ქ-ნმა ნატალია ჯალიაშვილმა მადლობა გადაუხადა მონაწილეებს და გაეროს მოსახლეობის ფონდს აქტიური თანამშრომლობისთვის. მან ხაზი გაუსვა ნაირობის სამიტის მნიშვნელობას და აღნიშნა, რომ უაღრესად მნიშვნელოვანია სახელმწიფოს მხრიდან აღნიშნული ვალდებულებების შესრულების მონიტორინგი. ქ-ნმა ნატალია ჯალიაშვილმა განსაკუთრებული ყურადღება გაამახვილა სხვადასხვა აქტორების ჩართულობის მნიშვნელობაზე ქალთა და გოგონა მიმართ ძალადობისა და საზიანო პრაქტიკების დაძლევის კუთხით.
ქ-ნმა ლელა ბაქრაძემ მადლობა გადაუხადა ქ-ნ ნატალია ჯალიაშვილს გენდერული თანასწორობის მიღწევის პროცესში აქტიური მხარდაჭერისთვის.  მან ხაზი გაუსვა სამუშაო პროცესში ისეთი სახელმწიფო სტრუქტურების ჩართულობის უდიდეს მნიშვნელობას, როგორიცაა საქართველოს პარლამენტის გენდერული თანასწორობის მუდმივმოქმედი საბჭო, საქართველოს განათლების, მეცნიერების, კულტურისა და სპორტის სამინისტრო, შინაგან საქმეთა სამინისტრო, სახალხო დამცველის აპარატი და სხვა. ქ-ნმა ლელა ბაქრაძემ აღნიშნა, რომ ნაირობის სამიტი კენიის და დანიის მთავრობებისა და UNFPA -ს ერთობლი ძალისხმევით არის ორგანიზებული, რომელიც ეძღვნება კაიროს მოსახლეობის და განვითარების საერთაშორისო კონფერენციის (ICPD) 25 წლისთავს. მან აღნიშნა, რომ სამიტი უაღრესად მნიშვნელოვანია, რადგანაც იგი დააჩქარებს ძალისხმევას 1994 წელს კაიროს მოსახლეობის და განვითარების საერთაშორისო კონფერენციაზე შეთანხმებული მიზნების მისაღწევად. ქ-ნმა ლელა ბაქრაძემ მონაწილეებს გააცნო ნაირობის სამიტის მიზნები, კონტექსტი და „ნაირობის განცხადებაში“ შესული სამოქმედო ნაბიჯები ქალთა მიმართ ძალადობისა და საზიანო პრაქტიკების აღმოფხვრის კუთხით, რომელიც ათასობით აქტორთან გლობალური კონსულტაციების შედეგად იყო ფორმულირებული.
სამუშაო შეხვედრაზე მონაწილეებს ასევე სიტყვით მიმართა საქართველოს შინაგან საქმეთა სამინისტროს ადამიანის უფლებათა დაცვის სამმართველოს უფროსმა, ბ-მა გოგა ხატიაშვილმა. მან ისაუბრა ბავშვის/იძულებით/ადრეული ქორწინების საზიანო პრაქტიკის აღმოფხვრის მიზნით საქართველოს შინაგან საქმეთა სამინისტროს მიერ განხორციელებული 18 დღიანი საინფორმაციო კამპანიის შესახებ და მადლობა გადაუხადა გაეროს მოსახლეობის ფონდს კამპანიის მხარდაჭერისთვის. ბ-მა გოგა ხატიაშვილმა კიდევ ერთხელ გაამახვილა ყურადღება საზიანო პრაქტიკის დაძლევის მიზნით საზოგადოების ცნობიერების ამაღლების საჭიროებაზე. მან აღნიშნა, რომ პრობლემის მოგვარებისთვის პრევენციული ღონისძიებების გატარებას გადამწყვეტი მნიშვნელობა აქვს.  ბ-ნმა გოგა ხატიაშვილა აღნიშნა, რომ 18 დღიანი კამპანია წარმატებით ხორციელდება სხვადასხვა სტრუქტურის აქტიური ჩართულობით, როგორიცაა: მანდატურის სამსახური, სახალხო დამცველის აპარატი, საქართველოს განათლების, მეცნიერების, კულტურისა და სპორტის სამინისტრო და სხვა. მან აღნიშნა, რომ უაღრესად მნიშვნელოვანია გამოძიების პროცესში გოგონების მხარდაჭერა, კონკრეტული სერვისების შეთავაზება, რაც მიანიშნებს კოორდინირებული მუშაობის აუცილებლობაზე. ბ-ნმა ხატიაშვილმა საქართველოს შინაგან საქმეთა სამინსიტროს სახელით განაცხადა, იმისათვის რომ საზიანო პრაქტიკის წინააღმდეგ ბრძოლა არ იყოს ფრაგმენტული, სამინისტროს ინიციატივით შესაბამის სტრუქტურებში დაიგზავნება წერილები ადრეული/ბავშვობის ასაკში ქორწინების დაძლევის მიზნით ძირითად სამინისტროებს შორის მემორანდუმის გაფორმებასთან დაკავშირებით. მემორანდუმის შედეგად შესაძლებელი იქნება კომპლექსური და კოორდინირებული მუშაობის განხორციელება საერთაშორისო და ეროვნული ვალდებულებების შესასრულებად საზიანო პრაქტიკის დაძლევის კუთხით.
ქ-ნმა მარიამ ბანძელაძემ სამუშაო ჯგუფის წევრებს კონკრეტულად გააცნო ის ეროვნული ვალდებულებები, რაც ქალთა და გოგონათა მიმართ ძალადობის და საზიანო პრაქტიკის დაძლევის კუთხით ქვეყნის სხვადასხვა სტრატეგიულ დოკუმენტებშია თავმოყრილი. მან ყურადღება გაამახვილა მდგრადი განვითარების მიზნების შესაბამის ამოცანებსა და მიზნებზე გენდერული თანასწორობის, საზიანო პრაქტიკების, განათლების და სრჯ სერვისებისა და ინფორმაციის ხელმისაწვდომობის კუთხით, მათ შორის  ადამიანის უფლებათა დაცვის სამთავრობო სამოქმედო გეგმის (2018-2020) და ქალთა მიმართ ძალადობის და ოჯახში ძალადობის წინააღმდეგ ბრძოლისა და მსხვერპლთა (დაზარალებულთა) დასაცავად გასატარებელ ღონისძიებათა სამოქმედო გეგმებში. ქ-ნმა მარიამ ბანძელაძემ ასევე ისაუბრა აღნიშნულ საკითხებთან მიმართებაში ქვეყნის მიღწევებსა და კვლავ არსებულ გამოწვებზე. 
გლობალური და ეროვნული ვალდებულებების განხილვის შემდეგ, ქ-ნმა ლელა ბაქრაძემ მიმართა სამუშაო ჯგუფის წევრებს გამოეთქვათ თავიანთი შეხედულებები და რეკომენდაციები ეროვნული ვალდებულებების დახვეწის და სრულყოფის მიზნით, ასევე სთხოვა მათ, დაესახელებინათ ის კონკრეტული მოწყვლადი ჯგუფები, რომლებიც განსაკუთრებით ყურადღებას საჭიროებენ.
სამუშაო ჯგუფის წევრების მიერ გამოთქმული მოსაზრებები:
სამუშაო ჯგუფის წევრები ერთხმად შეთანხმდნენ ნაირობის სამიტის მნიშვნელობაზე. მათ თავიანთ გამოსვლებში ყურადღება გაამახვილეს პრობლემურ საკითხებზე, რის შესახებაც საჭიროა ნაირობის სამიტის დელეგაციის ინფორმირება. 
საქართველოს აზარბაიჯელ ქალთა კავშირის წარმომადგენელმა, ქ-ნმა ლეილა სულეიმანოვამ აღნიშნა, რომ საზიანო პრაქტიკებზე მუშაობა უდაოდ რთული და დელიკატური საკითხია, რადგანაც აღნიშნული შეიძლება  ეთნოსთა შორის ურთიერთოებებს შეეხოს. მან პრობლემა რეგიონულ ჭრილშიც განიხილა და აღნიშნა, რომ განსაკუთრებით მძიმე მდგომარეობაა ქვემო ქართლში გავრცელებული სტერეოტიპებისა და არსებული ცნობიერების კუთხით. მან მაგალითად მოიყვანა ქვემო ქართლში მომხდარი ფაქტი მასწავლებელთან დაკავშირებით და აღნიშნა, რომ საჭიროა გარკვეული მექანიზმების ამუშავება ასეთი ადამიანების დაცვისა და გაძლიერებისთვის.
ქალთა საინფორმაციო ცენტრის ხელმძღვანელმა, ქ-ნმა ელენე რუსეცკიმ აღნიშნა, რომ ადგილობრივ დონეზე არსებობს გარკვეული მექანიზმები საზიანო პრაქტიკების დაძლევის კუთხით, თუმცა საჭიროა ამ მექანიზმების ქმედით ინსტრუმენტებად გადაქცევა. მან განაცხადა, რომ არსებობს რამდენიმე ჯგუფი, რომლებიც განსაკუთრებით ყურადღებას საჭიროებს. ესენია, გამყოფ ხაზთან მცხოვრები მოსახლეობა, რომელთაც ზოგადად სერვისებზე წვდომის პრობლემა აქვთ, ასევე მიგრანტები და თავშესაფრის მაძიებელი ქალები, მათი სპეციფიკური საჭიროებების გათვალისწინებით.
ორგანიზაცია „პარტნიორობა ადამიანის უფლებებისთვის“ წარმომადგენელმა, ქ-მა ანა თავხელიძემ  რამდენიმე პრობლემურ საკითხზე გაამახვილა ყურადღება. მან აღნიშნა, რომ უპირველეს ყოვლისა, მნიშვნელოვანია კანონმდებლობის დახვეწა, რადგანაც სამართლებრივად ვერ ხერხდება პედოფილიისა და ადრეული ქორწინების პრობლემის გამიჯვნა. ასევე, კანონმდელობაში ჯერ კიდევ არსებობს გაუპატიურების არასწორი დეფინიცია. ასევე პრობლემურია შეტყობინების ვალდებულების არსებობა კონკრეტული ჯგუფებისთვის როგორიცაა მასწავლებლები, სამედიცინო პერსონალი, პოლიცია. ქ-ნმა ანა თავხელიძემ განაცხადა, რომ სერვისების მიღების კუთხით, მსხვერლის სტატუსის აუცილებლობა მნიშვნელოვანი ბარიერია. არსებობს გარკვეული კატეგორია, რომელსაც არ აქვს თავშესაფარში გადასვლის სურვილი, თუმცა საჭიროებს სხვადასხვა კუთხით კონსულტაციის მიღებას. რაც შეეხება კონკრეტულ მოწყვლად ჯგუფებს, განსაკუთრებით ყურადღებას საჭიროებს შშმ ქალები და გოგოები, რომელთა მიმართ მოქმედებს უკიდურესი სტიგმა და დისკრიმინაციაა, როგორც სერვისების მიღების კუთხით, ასევე, ზოგადად, უფლებების მხრივაც.
შერიგებისა და  სამოქალაქო თანასწორობის საკითხებში საქართველოს სახელმწიფო მინისტრის აპარატის წარმომადგენელმა, ქ-მა თინა ღოღელიანმა აღნიშნა, რომ აპარატი გენდერულ მეინსტრიმინგს სამი პრიორიტეტული მიმართულებით უწობს ხელს: (1), განათლების მიმართულებით მუშაობა, რაც მოიაზრებს 1+4 პროგრამის ხელშეწყობას, სტაჟირების  პროგრამის შეთავაზებას ეთნიკური უმცირესობის წარმომადგენლებისთვის სხვადასხვა სახელმწიფო სტრუქტურაში; (2) საინფორმაციო კამპანიების წარმოება, რაც გულისხმობს მოსახლეობის ინფორმირებას სახელმწიფო პროგრამებსა და სერვისებზე, ასევე ზოგადად, უფლებრივ საკითხებზე; (3) ქალთა სოციალური-ეკონომიკური გაძლიერება, რომლის ფარგლებშიც ქვემო ქართლში მცხოვრებ ქალებს ჩაუტარდათ ტრენინგები მცირე ბიზნესის დაწყებისა და განვითარების საკითხებზე. მსგავსი ტრენინგები ასევე განხორციელდა პანკისის ხეობაში. ქ-ნმა თინა ღოღელინმა განსაკუთრებული ყურადღება გაამახვილა საზიანო პრაქტიკების დაძლევის მიზნით ერთობლივი, კოორდინირებული მუშაობის საჭიროებაზე და შერიგებისა და  სამოქალაქო თანასწორობის საკითხებში საქართველოს სახელმწიფო მინისტრის აპარატის სახელით მზადყოფნა გამოთქვა მონაწილეობა მიიღოს კომპლექსურ ღონისძიებებში. რაც შეეხება კონკრეტულ მოწყვლად ჯგუდებს, მან გამყოფ ხაზთან მცხვორები ქალები დაასახელა, რომლებიც საჭიროებენ როგორც ფსიქოლოგიურ, ასევე სხვა ტიპის სერვისებსაც.
დაავადებათა კონტროლისა და საზოგადოებრივი ჯანმრთელობის ეროვნული ცენტრის წარმომადგენელმა, ქ-ნმა ლელა შენგელიამ აღნიშნა, რომ ნაირობის სამიტი კარგი ბერკეტია რეალური ცვლილებების განხორციელების ხელშეწყობისთვის. მან ყურადღება გაამახვილა სამედიცინო პერსონალის ჩართვის საჭიროებაზე ქალთა და გოგონათა მიმართ ძალადობის გამოვლენის და დაძლევის კუთხით. ქ-ნმა ლელა შენგელიამ განსაკუთრებით გამოყო ისეთი პრობლემური საკითხი, როგორიცაა ძალადობა მეანობაში და ხაზი გაუსხვა ამ კუთხით მუშაობის საჭიროებას. ასევე, მან აღნიშნა  სკოლაში სამედიცინო სამსახურის არსებობის საჭიროება, რაც ხელს  შეუწყობს ახალგაზრდებისადმი კეთილგანწყობილი სერვისების მიწოდებას და ინფორმირებას.
საქართველოს სახალხო დამცველი აპარატის წარმომადგენელმა აღნიშნა, რომ ცალსახად წინ გადადგმული ნაბიჯია ძალადობის და საზიანო პრაქტიკის დაძლევის კუთხით კანონმდებლობის დახვეწა, თუმცა ჯერ კიდევ პრობლემურია ყოვლისმომცველი მიდგომის უზრუნველყოფა. მაგალითად, სოციალური სამსახური ვერ ერთვება მსგავსი შემთხვევების მართვაში, კადრების სიმწირის და სტანდარტული ოპერაციული პროცედურების არ არსებობის გამო. ასევე აღინიშნა, რომ არ არსებობს ჩაშლილი სტატისტიკა და მოძალადეებისათვის რეაბილიტაციის პროგრამები, მსხვერპლთა ეკონომიკური გაძლიერების შესაძლებლობები ფრაგმენტულია და ვერ ხერხდება თავშესაფრის შემდგომ მსხვერპლთა საცხოვრებელი ადგილით უზრუნველყოფა.
საინფორმაციო-სამედიცინო ფსიქოლოგიური ცენტრი „თანადგომის“ ხელმძღვანელმა, ქ-ნმა ნინო წერეთელმა გამოყო შემთხვევებზე რეაგირების ერთიანი სტანდარტიზირებული სისტემის არსებობის საჭიროება. ამავე ორგანიზაციის წარმომადგენელმა, ქ-ნმა ხათუნა ხაჟომიამ  აღნიშნა, რომ წინ გადადგმული ნაბიჯია სრჯ საკითხების ინტეგრირება ეროვნული სასწავლო გეგმაში. მან განაცხადა, რომ არსებობს კონკრეტული ჯგუფები, რომლებთანაც საჭიროა მიზნობრივი მუშაობის განხორციელება, როგორიცაა პადაგოგები და მშობლები.
საქართველოს განათლებისა, მეცნიერების, კულტურისა და სპორტის სამინისტროს წარმომადგენელმა, ბ-ნმა შალვა მეკრავიშვილმა მადლობა გადაუხადა გაეროს მოსახლეობის ფონდს  მეტად ნაყოფიერი შეხვედრის ორგანიზებისთვის. მან განაცხადა, რომ კიდევ ერთხელ დაინახა პრობლემის კომპლექსურობა, იზიარებს გამოთქმულ მოსაზრებებს და შესაბამისად, კოორდინირებული მუშაობის საჭიროებას.
შეხვედრის დასასრულს, ქ-ნმა ლელა ბაქრაძემ შეაჯერა დისკუსიის ძირითადი მიმართულებები და მადლობა გადაუხადა მონაწილეებს ღირებული კომენტარებისთვის. მან განაცხადა, რომ ნაირობის სამიტის დელეგაციას მიეწოდება ინფორმაცია შეხვედრის ძირითადი მიგნებების შესახებ; ამავე დროს ეს რეკომენდაციები ღირებულია გაეროს მოსახლეობის ფონდის შემდეგი 5-წლიანი პროგრამის დაგეგმვისათვის. 

ICPD25 სამიტი - 
განახლებული ძალისხმევა ICPD და SDG გლობალური ვალდებულებების მისაღწევად







ნაირობის სამიტი ICPD25

კენიის და დანიის მთავრობები, და UNFPA ერთობლივად აწყობენ ნაირობის სამიტს, მიძღვნილს კაიროს მოსახლეობის და განივითარების საერთაშორისო კონფერენციის (ICPD) 25 წლისთავისადმი


სამიტი დააჩქარებს ძალისხმევას 1994 წელს კაიროს მოსახლეობის და განვითარების საერთაშორისო კონფერენციაზე შეთანხმებული მიზნების მისაღწევად

სამიტის მიზნები

პოლიტიკური ნებისა და ფინანსური ვალდებულებების მობილიზება, რაც ამჟამად კრიტიკულად მნიშვნელოვანია ICPD სამოქმედო პროგრამის სრული განხორციელებისა და მდგრადი განვითარების მიზნების მიღწევისათვის 2030 წლამდე

ნებაყოფლობითი ვალდებულებების აღება, რათა დასრულდეს თავიდან აცილებადი დედათა სიკვდილობა, განულდეს თანამედროვე კონტრაცეპტივებზე დაუკმაყოფილებელი საჭიროება, აღმოიფხვრას გენდერული ნიშნით ძალადობა, ბავშვთა ქორწინება და ქალის განიტალიების დასახიჩრების მავნე პრაქტიკები

ეს ვალდებულებები შეიძლება იყოს პოლიტიკური ან ფინანსური, და მიღებულ იქნება გლობალურ, ეროვნულ, ან ადგილობრივ დონეზე მთავრობების, ბიზნესის წარმოადგენლების, ფონდების და სხვა აქტორების მიერ. 

კონტექსტი

25 წლის წინ კაიროში, 179 მთავრობამ მიიღო ICPD სამოქმედო პროგრამა  - რევოლუციური დოკუმენტი, რომელმაც ადამიანები განვითარების ცენტრში დააყენა და ქალების და გოგონების გაძლიერება აღიარა მნიშვნელოვან ქვაკუთხედად ოჯახების, თემების და ერების კეთილდღეობისა და განვითარებისათვის

მას შემდეგ, მსოფლიომ მიიღო ვალდებულება მდგრადი განვითარების მიზნების მიღწევისათვის 2030 წლამდე, 

მაგრამ ეს შეუძლებელი იქნება, თუ ვერ მივაღწიეთ ICPD სამოქმედო პროგრამის მიზნებს. მდგრადი განვითრების მიზნები ვერ განხორცილედება ICPD გარეშე. 

რატომ ახლა?

ისეთი მსოფლიო, როგორიც კაიროში მთავრობებმა დაისახეს, ჯერ კიდევ ძალიან შორს არის მილიონობით ქალისა და გოგონასათვის, ბიჭისა და მამაკაცისათვის, და ოჯახებისათვის, რომლებიც განვითარების მიღმა დარჩნენ.

232 მილიონ ქალს უნდა თავიდან აიცილოს ორსულობა, მაგრამ ხელი არ მიუწვდება თანამედროვე კონტრაცეფციაზე; 

830 ქალი კვდება ყოველდღე, როცა ახალ სიცოცხელს აძლევს დასაბამს, ძირითადად, ისეტი მიზეძებით, რომელთა თავიდან აცილება შესაძლებელია

33,000 გოგონას აქორწინებენ ყოველდღიურად, ხშირად იძულებით, და 11,000 გოგონას გენიტალიებს ასახიჩრებენ ყოველდღე 

წელს დაახლოებით ყოველი მეხუთე გოგონა ან ქალი გახდება ძალადობის მსხვერპლი პარტნიორის მხრიდან 

5 მილიონი ორსული ქალი იძულებული გახდა დაეტოვებინა თავისი საცხოვრებელი ადგილე კონფლიქტის, ბუნებრივი სტიქიის, ან სამედიცინო მომსახურების საჭიროების გამო

1994 წლის შემდეგ მნიშვნელოვანი პროგრესი იქნა მიღწეული, მაგრამ დაუყოვნებლივ უნდა დავაჩქაროთ ჩვენი სვლა ამ მიზნების მისაღწევად 2030 წლამდე

ინკლუზიური სამიტი

სამიტი მიზნად ისახავს თავი მოუყაროს ყველას: სახელმწიფოს მეთაურებს, მინისტრებს, პარლამენტარებს, ტექნიკურ ექსპერტებს, სამოქალაქო საზოგადოების წარმომადგენლებს, ახალგაზრდებს, ბიზნესის სფეროს ლიდერებს, რელიგიურ ორგანიზაციებს, შეზღუდული შესაძლებლობის მქონე პირებს, მეცნიერებს - ყველას, ვინც მხარს უჭერს სექსუალური და რეპროდუქციული ჯანმრთელობისა და უფლებების რეალობად გადაქცევას.

სამიტი ხელს შეუწყობს სხვადასხვა პერსპექტივების გაზიარებასა და დიალოგს კაიროს მიზნების მისაღწევად. 

არ იქნება გაეროს ტიპიური კონფერენცია.

პლატფორმა ვალდებულებებისათვის

სამიტი იქნება ფორუმი მთავრობების და სხვა ორგანიზაციებისათვის განაცხადონ ნებაყოფლობითი, გლობალური ვალდებულებების შესახებ (მათ შორის, ფინანსური) პროგრესის დაჩქარებისათვის

ინოვაციური დაფინანსების მოდელები და გაცილებით მეტი რესურსებია საჭირო ICPD მიზნების მისაღწევად 2030 წლამდე. 

ეს გლობალური ვალდებულებები გახდება საფუძველი სპეციფიური ეროვნული/ლოკალური ვალდებულებების ასაღებად მთავრობების, სამოქალაქო საზოგადოების ორგანიზაციების, ბიზნესის და სხვათა მიერ, რათა დაასრულონ ICPD სამოქმედო პროგრამაში ჩამოყალიბებული სამუშაო.

ICPD25 ვალდებულებები

ICPD სამოქმედო პროგრამა საფუძვლად დაედო 2030 დღის წესრიგს და მდგრადი განვითრების მიზნებს. ICPD მიზნების მიღწევა კრიტიკულად მნიშვნელოვანია 2030 დღის წესრიგის და მდგრადი განვითარების მიზნების მისაღწევად. 

საერთაშორისო სამეთვალყურეო საბჭო, კენიის და დანიის მთავრობების და UNFPA თანა-თავმჯდომარეობით, სტრატეგიულ წინამძღოლობას უწევს ნაირობის სამიტის პროცესს და გლობალური ვალდებულებების შემუშავებას.

გლობალური კონსულტაციების შედეგად შემუშავებული ვალდებულებები ძირითადად კონცენტრირებულია „სამი ნულის“ ირგვლივ: 

ნულოვანი დაუკმაყოფილებებლი საჭიროება ოჯახის დაგეგმვაზე.

ნულოვანი თავიდან აცილებადი დედათა სიკვდილობა.

ნულოვანი გენდერული ნიშნით ძალადობა და საზიანო პრაქტიკები ქალების, გოგონების და ახალგაზრდების მიმართ 

10









თავდაუზოგავად ვიმუშავებთ მოსახლეობისა და განვითარების საერთაშორისო კონფერენციის (ICPD) სამოქმედო პროგრამის, მოსახლეობისა და განვითარების საერთაშორისო კონფერენციის (ICPD) სამოქმედო პროგრამის შემდგომი განხორცილებისათვის საჭირო ძირითადი ღონისძიებებისა და მდგრადი განვითარებისათვის 2030 წლის დღის წესრიგის სრულყოფილი, ეფექტური და დაჩქარებული განხორციელებისა და დაფინანსების მიმართულებით. 

კონკრეტულად, იმისათვის, რათა:



11









მივაღწიოთ სქესობრივი და რეპროდუქციული ჯანმრთელობის დაცვის საყოველთაო ხელმისაწვდომობას საყოველთაო ჯანდაცვის (UHC) ფარგლებში, და ამისათვის ვიღწვით შემდეგი ამოცნებისაკენ: 



ოჯახის დაგეგმვის ინფორმაციასა და მომსახურებაზე ნულოვანი დაუკმაყოფილებელი საჭიროება  და ხარისხიანი, ხელმისაწვდომი და უსაფრთხო თანამედროვე კონტრაცეპტივების საყოველთაო ხელმისაწვდომობა

ნულოვანი თავიდან აცილებადი დედათა სიკვდილიანობა და დედათა ავადობა, როგორიცაა, სამეანო ფისტულა, მათ შორის, ყოვლისმომცველი მიდგომის გამოყენებით, სქესობრივი და რეპროდუქციული ჯანმრთელობის აუცილებელი პაკეტის ეროვნულ უნივერსალურ ჯანდაცვის სტრატეგიაში, პოლიტიკასა და პროგრამებში (UHC) ინტეგრირებით, რომელიც ასევე მოიცავს საფრთხის შემცველი აბორტის პრევენციას, პოსტ-აბორტულ მოვლას, და ყველა ინდივიდუალის  ფიზიკური ხელშეუხებლობისა და ავტონომიის უფლების დაცვას, და ძირითად სერვისებზე ხელმისაწვდომობას ამ უფლების განხორციელებისათვის.   

მოზარდებისა და ახალგაზრდებისთვის მათი ასაკის შესაბამის ინფორმაციაზე, განათლებასა და მოზარდებისთვის კეთილგანწყობილ  ყოვლისმომცველ, ხარისხიან და დროულ მომსახურებაზე წვდომის უზრუნველყოფა, რათა მათ შეეძლოთ ინფორმირებული არჩევანის გაკეთება საკუთარი სქესობრივი და რეპროდუქციული ცხოვრების შესახებ, ადექვატურად დაიცვან თავი არასასურველი ორსულობისაგან, გენდერული ნიშნით ძალადობისაგან, სექსუალური გზით გადამდები ინფექციებითა და აივ/შიდსით ინფიცირებისაგან, და უსაფრთხოდ და ბედნიერად მიაღწიონ ზრდასრულ ასაკს.

გადავჭრათ გენდერული ნიშნით ძალადობისა და  ბავშვთა, ნაადრევი და იძულებითი ქორწინების და ქალის სასქესო ორგანოების დასახიჩრების პრობლემა, და ამისათვის ვიღწვით შემდეგი ამოცნებისაკენ:



ნულოვანი გენდერული ნიშნით ძალადობა , მათ შორის ნლოვანი ბავშვთა ქორწინების, ადრეული და იძულებითი ქორწინების შემთხვევები, ასევე,  ნლოვანი ქალის სასქესო ორგანოების დასახიჩრების შემთხვევები, იმისათვის, რომ ყველა ადამიანს მივცეთ საკუთარი პოტენციალის რეალიზების საშუალება, ვინაიდან სწორედ ისინი გვევლინებიან  სოციალური და ეკონომიკური ცვლილებების  განმახორციელებლებად საკუთარ საზოგადოებაში. 

საჭირო ფინანსური რესურსების მობილიზება მოსახლეობისა და განვითარების საერთაშორისო კონფერენციის (ICPD) სამოქმედო პროგრამის შესრულებისათვის და უკვე არსებული მიღწევების შენარჩუნებისათვის  



ეროვნული საბიუჯეტო პროცესების გამოყენება, შიდა დაფინანსების გაზრდა და დაფინანსების ახალი და ინოვაციური  ინსტრუმენტებისა და სტრუქტურების გამოვლენა, მოსახლეობისა და განვითარების საერთაშორისო კონფერენციის (ICPD) სამოქმედო პროგრამის სრული, ეფექტური და დაჩქარებული განხორციელების უზრუნველსაყოფად.

ჩვენს ხელთ არსებული შესაძლებლობების ფარგლებში,  განვითარების ოფიციალური დახმარების (ODA) წილის ზრდა, რომლებიც კონკრეტულად ემსახურება  სქესობრივი და რეპროდუქციული ჯანმრთელობის დაცვისა და უფლებების (SRHR) საყოველთაო  ხელმისაწვდომობის უზრუნველყოფას ადგილობრივი შესაბამისი პროგრამების გასაძლიერებლად. 

ეკონომიკური ზრდის სტიმულირება და მდგრადი განვითარების მიღწევა, დემოგრაფიული მრავალფეროვნების გათვალისწინებით 



დემოგრაფიული დივიდენდით სარგებლობა მოზარდთა და ახალგაზრდების განათლებაში, დასაქმების შესაძლებლობებსა და ჯანმრთელობის დაცვაში ინვესტიციების გახორციელებით, მათ შორის, ოჯახის დაგეგმვისა და სქესობრივი და რეპროდუქციული ჯანმრთელობისა მომსახურებაში. 

მშვიდობიანი, სამართლიანი და ინკლუზიური საზოგადოებების ჩამოყალიბება, სადაც ყველა ადამიანს, მათ შორის ხანდაზმულსა და ახალგაზრდას, შეზღუდული შესაძლებლობების მქონე პირებს, ეთნიკურ უმცირესობათა თუ მკვიდრი მოსახლეობის წარმომადგენლებს საშუალება ექნებათ ააშენონ საზოგადოებები, სადაც ისინი თავს დაფასებულად იგრძნობენ, შეძლებენ თავად განსაზღვრონ საკუთარი მომავალი და საკუთარი წვლილი შეიტანონ ამ საზოგადოებათა კეთილდღეობის უზრუნველყოფის საქმეში.  

ხარისხიანი, დროული და ზედმიწევნით დახარისხებული მონაცემების უზრუნველყოფა, ჯანმრთელობის დაცვასთან დაკავშირებულ ტექნოლოგიურ  ინოვაციებში ინვესტიციების გახორციელება და მონაცემთა სისტემების გაუმჯობესება, მდგრადი განვითარების მისაღწევად. 

იმ პრინციპისადმი ერთგულება, რომლის თანახმადაც, ახალგაზრდების ჯანმრთელობასა და კეთილდღეობასთან დაკავშირებულ საკითხებზე არ გაიმართება არც ერთი მსჯელობა და არ იქნება მიღებული არც ერთი გადაწყვეტილება, მათი აქტიური ჩართულობისა და  მონაწილეობის გარეშე (“არაფერი ჩვენს შესახებ, ჩვენი მონაწილეობის გარეშე”).

სქესობრივი და რეპროდუქციული ჯანმრთელობის უფლების დაცვა ჰუმანიტარულ და სხვა მყიფე კონტექსტების ფარგლებში 



 დაზარალებული მოსახლეობის ძირითადი ჰუმანიტარული საჭიროებების უზრუნველყოფა, მათ შორის, სქესობრივი და რეპროდუქციული ჯანმრთელობისა და უფლებების (SRHR)  დაცვის უზრუნველყოფა განიხილება როგორც ჰუმანიტარულ და ეკოლოგიურ კრიზისებზე რეაგირების, ასევე მყიფე და პოსტ-კრიზისულ კონტექსტში გასატარებელ ღონისძიებათა უმნიშვნელოვანესი კომპონენტი სქესობრივი და რეპროდუქციული ჯანმრთელობის მომსახურების სრულ პაკეტზე ხელმისაწვდომობის უზრუნველყოფით, მათ შორის უსაფრთხო აბორტის ხელმისაწვდომობით იქ, სადაც აბორტი კანონით დაშვებულია, ამგვარ კონტექსტებში დედათა სიკვდილიანობისა და ავადობის მნიშვნელოვნად შემცირების მიზნით.

შემდგომი ნაბიჯები




აღნიშნული ვალდებულებები სრულ შესაბამისობაშია მდგრადი განვითარებისათვის 2030 წლის დღის წესრიგთან. ამგვარად, ჩვენ რეკომენდაციას ვუწევთ ქვეყნებს, აწარმოონ ანგარიშები, მოსახლეობისა და განვითარების საერთაშორისო კონფერენციის (ICPD) სამოქმედო პროგრამისა და მდგრადი განვითარებისათვის 2030 წლის დღის წესრიგის თანახმად აღებული ვალდებულებების შესრულების თაობაზე, ნაირობის სამიტის შემდგომ პერიოდში. აღნიშნული ანგარიშები და შესაბამისი ღონისძიებების შესახებ ინფორმაცია შემდგომ წარედგინება გაეროს მოსახლეობისა და განვითარების კომისიას (CPD), განიხილება პერიოდულ რეგიონალურ შეხვედრებსა და მაღალი დონის პოლიტიკურ ფორუმზე (HLPF). 

გმადლობთ!













სამიტის შესახებ

გამოყენებული იქნება ინტეგრირებული მიდგომა ხუთი ძირითადი თემის განსახილველად ძირითადი აქსელერატორების გავლენის ხაზგასმით, როგორიცაა გენდერული თანასწორობა, ახალგაზრდების ლიდერობა, პოლიტიკური ლიდერობა და სათემო ლიდერობის ძალა, ინოვაცია და მონაცემები, პარტნიორობა.

სქესობრივ და რეპროდუქციულ ჯანმრთელობასა და უფლებებზე უნივერსალური ხელმისაწვდომობა, ჯანდაცვის უნივერსალური პროგრამის ფარგლებში.

ICPD სამოქმედო პროგრამის სრული განხორციელებისათვის და მიღწეული შედეგების შენარჩუნებისათვის საჭირო ფინანსირება.

ეკონომიკური ზრდის სტიმულირება და მდგრადი განვითარების მიღწევა, დემოგრაფიული მრავალფეროვნების გათვალისწინებით.

გენდერული ნიშნით ძალადობისა და საზიანო პრაქტიკების დასრულება.

სექსუალურ და რეპროდუქციულ ჯანმრთელობაზე უფლების დაცვა ჰუმანიტარულ და მყიფე კონტექსტების დროსაც კი

გენდერული ნიშნით ძალადობისა და 

ქალისა და გოგონას მიმართ საზიანო 

პრაქტიკის აღმოფხვრის მიზნით

სამოქმედო ნაბიჯები ნაირობის გლობალური 

ვალდებულებების შესასრულებლად

თბილისი, 24 ოქტომბერი, 2019





SDG მიზნები და ამოცანები 
(საქართველოსთვის მისადაგებული)





		ამოცანა		ინდიკატორი		საბაზისო		სამიზნე

		5.1 ყველა ადგილას ყველა ქალისა და გოგონას მიმართ დისკრიმინაციის ყველა ფორმის შემცირება		5.1.1. თანასწორობისა და სქესის ნიშნით დისკრიმინაციის არარსებობის ხელშეწყობის, აღსრულებისა და მონიტორინგის მიზნით საერთაშორისო სტანდართებთან შესაბამისი კანონმდებლობის არსებობა: სამიზნე 100%		
2019 წელი: 88.37%
		100%

		5.2 ყველა ქალისა და გოგონას მიმართ საჯარო და კერძო სფეროებში ძალადობის ყველა ფორმის, მათ შორის ტრეფიკინგის და სექსუალური და სხვა ტიპის ექსპლუატაციის, აღმოფხვრა
		5.2.1: 15 - 64 წლის იმ ქალებისა და გოგონების პროპორციული რაოდენობა ძალადობის ფორმის და ასაკის მიხედვით, რომელთაც ჰყოლიათ პარტნიორი და რომელთა მიმართ ამჟამინდელი ან ყოფილი ინტიმური პარტნიორის მხრიდან წინა 12 თვის განმავლობაში ადგილი ჰქონდა ფიზიკურ, სექსუალურ ან ფსიქოლოგიურ ძალადობას		2017 წელი: 3.5%		

				5.2.2: 15-64 წლის იმ ქალებისა და გოგონების პროპორციული რაოდენობა ასაკის და ძალადობის ადგილის მიხედვით, რომელთა მიმართ არა ინტიმური პარტნიორის მხრიდან წინა 12 თვის განმავლობაში ადგილი ჰქონია სექსუალურ ძალადობას
				

		5.3 ყოველგვარი მავნე პრაქტიკის აღმოფხვრა, როგორიც არის ბავშვთა, ადრეულ ასაკში და იძულებითი ქორწინება		5.3.1. 20-24 წლის იმ ქალთა პროპორციული ოდენობა, რომლებიც დაქორწინებულები იყვნენ ან სამოქალაქო კავშირში იმყოფებოდნენ 15 და 18 წლის ასაკამდე		საბაზისო ინდიკატორზე ინფორმაცია ხელიმსაწვდომი იქნება MICS კვლევიდან. 		

SDG მიზნები და ამოცანები 
(საქართველოსთვის მისადაგებული)





		ამოცანა		ინდიკატორი		საბაზისო		სამიზნე

				5.3.1.1. გოგონების რაოდენობა, რომლებმაც სკოლა ქორწინების გამო დატოვეს		2015 წელი: 408 გოგონა		

				5.3.2: 15-49 წლის იმ გოგონებისა და ქალების პროპორციული რაოდენობა, ასაკის მიხედვით, ვისაც განუცდია გენიტალური დასახიჩრება 		გლობალური ინდიკატორი, რომელის არ არის მისადაგებული საქართველოსთვის		

		5.6 2030 წლამდე, სქესობრივი და რეპროდუქციული ჯანმრთელობის დაცვაზე და რეპროდუქციულ უფლებებზე საყოველთაო წვდომის უზრუნველყოფა, მოსახლეობისა და განვითარების საკითხებზე საერთაშორისო კონფერენციის სამოქმედო პროგრამისა და პეკინის სამოქმედო პლატფორმის, ასევე მათი გადასინჯვის მიზნით გამართული კონფერენციების დასკვნითი დოკუმენტების შესაბამისად		5.6.1: 15-49 წლის იმ ქალთა პროპორციული ოდენობა, ვინც სექსუალურ ურთიერთობებთან, კონტრაცეპტივების გამოყენებასთან და რეპროდუქციული ჯანმრთელობის დაცვასთან დაკავშირებით, საკუთარ, ინფორმირებულ გადაწყვეტილებას იღებს. 

		ხელმისაწვდომი იქნება MICS 2018 წლის მონაცემებზე დაყრდნობით 		გადაისინჯება MICS 2018 წლის მონაცემებზე დაყრდნობით

				5.6.2. ეროვნული კანონები და რეგულაციების არსებობა, რომლებიც უზრუნველყოფს 15-49 წლის ქალებისათვის სქესობრივი და რეპროდუქციული ჯანმრთელობის დაცვაზე, ინფორმაციასა და განათლებაზე ხელმისაწვდომობას		5.6.2. ეროვნული კანონები და რეგულაციები უზრუნველყოფს 15-49 წლის ქალებისათვის სქესობრივი და რეპროდუქციული ჯანმრთელობის დაცვაზე, ინფორმაციასა და განათლებაზე ხელმისაწვდომობას

SDG მიზნები და ამოცანები 
(საქართველოსთვის მისადაგებული)





		ამოცანა		ინდიკატორი		საბაზისო		სამიზნე

		4.7 2030 წლისთვის უზრუნველყოფილ იქნას ყველა მოსწავლის მიერ მდგრადი განვითარების ხელშესაწყობად ცოდნისა და უნარების შეძენა, მათ შორის მდგრადი განვითარებისა და ცხოვრების მდგრადი წესის, ადამიანის უფლებების, გენდერული თანასწორობის, მშვიდობისა და ძალადობისგან თავისუფალი კულტურის ხელშეწყობის, გლობალური მოქალაქეობის, ასევე კულტურული მრავალფეროვნების დაფასებისა და მდგრად განვითარებაში კულტურის წვლილის აღიარებისაკენ მიმართული განათლების მეშვეობით		4.7.1: (i)გლობალური მოქალაქეობის ჩამოყალიბებისკენ მიმართული განათლების და (ii) მდგრადი განვითარების, გენდერული თანასწორობისა და ადამიანის უფლებების დაცვის ხელშეწყობისკენ მიმართული განათლების ინტეგრირების დონე:

ა) სამინისტროს პოლიტიკის დოკუმენტებში; 
ბ) სასწავლო პროგრამებში; 
გ) მასწავლებელთა მომზადება/გადამზადების პროგრამებში
დ) მოსწავლეთა შეფასების სისტემაში

მიღწევები

2005 წლის მონაცემებით  ადრეული ქორწინების მაჩვენებელი 17% შეადგენდა, 2010 წელს რეპროდუქციული ჯანმრთელობის კვლევის მიხედვით საქართველოში მცხოვრები 20-24 წლის დაქორწინებული  ქალების 14%-მა 18 წლის შესრულებამდე შექმნა ოჯახი; უახლესი მონაცემები გაანალიზდება MICS-ზე დაყრდნობით;

2017 წლიდან საქართველოს სამოქალაქო კოდექსში ქორწინების ასაკი განისაზღვრა 18 წლით, ყოველგვარი გამონაკლისის გარეშე;

საქართველოს სისხლის სამართლის კოდექსის მიხედვით სრულწლოვანი ადამიანის მიერ 16 წლამდე ბავშვთან სქესობრიბი კავშირის დამყარება დასჯადია; ასევე, დაემატა მუხლი ქორწინების იძულების შესახებ (მათ შორის, არარეგისტრირებული);

სისხლის სამართლის კოდექსს დაემატა 133 სეკუნდა მუხლი, რომელიც ქალთა გენიტალიების დასახიჩრების კრიმინალიზაციას ითვალისწინებს;

რატიფიცირებულია ქალთა მიმართ ძალადობისა და ოჯახში ძალადობის პრევენციისა და აღკვეთის შესახებ ევროპის საბჭოს კონვენცია და შეტანილია მრავალი ცვლილება კანონმდებლობის ჰარმონიზაციისათვის;

საქართველოში კანონი „ჯანმრთელობის დაცვის შესახებ” და კანონი „პაციენტის უფლებების შესახებ” უზრუნველყოფს ყველა მოქალაქის უფლებას ისარგებლოს სამედიცინო მომსახურებით. კანონის თანახმად 14-დან 18 წლამდე ასაკის არასრულწლოვანი პაციენტებს შეუძლია კონფიდენციალურად მიმართონ ექიმს*; 

2018 წელს შემუშავდა ქცევის ცვლილებაზე ორიენტირებული საკომუნიკაციო კამპანია, მიმდინარეობს ადმინისტრაციული რესურსის მობილიზება კამპანიის სრულფასოვნად დანერგვის მიზნით; 

მიღწევები

2010 წლის ქალთა მიმართ ოჯახში ძალადობის საკითხების ეროვნული კვლევის მიხედვით, ქალების პროცენტული რაოდენობა, რომლებმაც ინტიმური პარტნიორის მხრიდან ძალადობის შემთხვევები პოლიციას შეატყობინეს შეადგენდა 1.5%. 2017 წლის „ქალთა მიმართ ძალადობის“ კვლევის მიხედვით - 18%; ასევე, ქალების 2009 წელს 78% მიიჩნდევდა რომ ძალადობა პირადი საკითხია, 2017 წელს კი 33%;

2018 წელს, საქართველოს შინაგან საქმეთა სამინისტროში შეიქმნა ადამიანის უფლებათა დაცვისა და გამოძიების ხარისხის მონიტორინგის დეპარტამენტი;

გაზრდილია შემაკავებელი ორდერების გაცემის რაოდენობა: 2014 წელს - 817, 2015 წელს - 2,726, 2017 წელს - 4370, 2018 წელს - 7646; ასევე გაზრდილია სისხლის სამართლებრივი დევნის შემთხვევები: 2014 წელს - 550, ცოლო 2017 წელს - 1986, 2018 წელს - 3,955;

2005 წლიდან (დარღვეული ბალანსი - 100 გოგონაზე, 115 ბიჭი) შეინიშნება სქესთა შორის დარღვეული თანაფარდობის გაუმჯობესების ტენდენცია, რაც დაკავშირებულია საქართველოში სხვადასხვა სოციალურ-ეკონომიკური და დემოგრაფიული ფაქტორების განვითარებასთან; 2016 წლისთვის დაბადებისას სქესთა შორის თანაფარდობამ თითქმის ნორმალურ დონეს მიაღწია და ამჟამად ეს მაჩვენებელი 107.9-ს აღწევს;

საქართველოს ულტრასონოგრაფიის ასოციაციამ შეიმუშავა ორსულობის პირველი ტრიმესტრის (14 კვირამდე) სტანდარტული ულტრასონოგრაფიული კვლევის ალგორითმი. რეკომენდაციების პაკეტი დამტკიცდა როგორც ანტენატალური ზრუნვის ერეოვნული პროტოკოლის დანართის სახით ჯანდაცვის სამინისტროს მიერ. 

გამოწვევები

კანონის ეფექტიანად აღსრულების უზრუნველყოფა;

ადრეული ქორწინების საზიანო პრაქტიკის დაძლევის მიზნით, მულტისექტორული მიდგომის განხორციელება ერთიანი საკომუნიკაციო კამპანიის საფუძველზე;

ადამიანის სექსუალობის შესახებ კომპლექსური განათლების შესახებ გავრცელებული მცდარი მოსაზრებები, ასევე, ფორმალური თუ არაფორმალური ჯგუფების/ინსტიტუციების მიერ საზოგადოებაში შექმნილი მორალური პანიკა;

ცნობიერების ამაღლება და სოციალური ნორმების ცვლილება, რომლებიც გოგონებს ვაჟებთან შედარებით ნაკლებად მნიშვნელოვან და ოჯახისთვის ნაკლებად ღირებულ პოზიციაში აყენებს;

ინფორმაციის ნაკლებობა სქესობრივ და რეპროდუქციულ ჯანმრთელობაზე, რაც ზრდის  მოზარდობის ასაკში არასასურველი ორსულობის და ჯანმრთელობასთან დაკავშირებულ სხვა რისკების ალბათობას;

შობადობის მაჩვენებელი 15-19 წლის ასაკის გოგონებში გაიზარდა 39,9-დან (ყოველ 1,000 ქალზე) 2000 წელს, 44-მდე 2017 წელს;

არასრულწლოვნებისთვის არაფორმალური განათლების სიმწირე, რაც ხელს შეუწყობს მათ სოციალიზაციას, ინფორმირებას და თვით-რეალიზებას;

ჩაშლილი სტატისტიკური მონაცემებისა და მათი ანალიზის  ნაკლებობა;

ადამიანის უფლებათა დაცვის სამთავრობო სამოქმედო გეგმა (2018-2020);



საქართველოს ადამიანის უფლებათა დაცვის ეროვნული სტრატეგია (2014-2020);



ქალთა მიმართ ძალადობის და ოჯახში ძალადობის წინააღმდეგ ბრძოლისა და მსხვერპლთა (დაზარალებულთა) დასაცავად გასატარებელ ღონისძიებათა სამოქმედო გეგმა (2018-2020);



საქართველოს პარლამენტის გენდერული თანასწორობის საბჭოს სამოქმედო გეგმა (2018-2020);



ქალებზე, მშვიდობასა და უსაფრთხოებაზე გაეროს უშიშროების საბჭოს რეზოლუციების განხორციელების საქართველოს ეროვნული სამოქმედო გეგმი (2018-2020);



ევროპის სამეზობლო პოლიტიკის სამოქმედო გეგმა;

ეროვნული დოკუმენტები















ადამიანის უფლებათა დაცვის სამთავრობო სამოქმედო გეგმა

 (2018 – 2020)





ადამიანის უფლებათა დაცვის სამთავრობო სამოქმედო გეგმა

		მიზანი		ამოცანა		ინდიკატორი

		 12.10  სქესობრივი და რეპროდუქციული ჯანდაცვის უზრუნველყოფა		12.10.1 ჯანდაცვის მუშაკთა შესაძლებლობების გაძლიერება და საერთაშორისო სტანდარტების შესაბამისი სახელმძღვანელო პრინციპების დანერგვა სქესობრივი და რეპროდუქციული ჯანმრთელობის სფეროს სერვისების მიწოდებისათვის 		 ხორციელდება ახალი გაიდლაინებისა და პროტოკოლების მუდმივი მონიტორინგი, ადაპტირება, დამტკიცება და მათი რეგულარული მიწოდება ჯანდაცვის მუშაკთათვის;

 





				12.10.2სქესობრივი და რეპროდუქციული ჯანდაცვის სერვისებზე ხელმისაწვდომობის უზრუნველყოფა 		რეპროდუქციული ჯანდაცვისა და ოჯახის დაგეგმვის სერვისები  ინტეგრირებულია ჯანმრთელობის სახელმწიფო პროგრამებში; 

მოწყვლადი ჯგუფებისთვის კონტრაცეფციის თანამდეროვე მეთოდებზე ხელმისაწვდომობა უზრუნველყოფილია;


		12.11 სქესობრივი და რეპროდუქციული ჯანმრთელობისა და უფლებების შესახებ განათლება და ცნობიერების ამაღლება		12.11.1საზოგადოების ცნობიერების ამაღლება რეპროდუქციულ და სქესობრივ ჯანმრთელობასა და უფლებებზე		 ხორციელდება ფართომასშტაბიანი საინფორმაციო კამპანია რეპროდუქციულ და სქესობრივ ჯანმრთელობასა და უფლებებზე

				12.11.2 მოზარდთა განათლება რეპროდუქციული ჯანმრთელობის შესახებ 		რეპროდუქციული ჯანმრთელობისა და უფლებების შესახებ ასაკის შესაბამისი სასწავლო მასალა მომზადებულია და ინტეგრირებულია ზოგადი განათლების სისტემაში;








ადამიანის უფლებათა დაცვის სამთავრობო სამოქმედო გეგმა

		მიზანი		ამოცანა		ინდიკატორი

		 12.12 მავნე პრაქტიკების აღმოფხვრისკენ მიმართული ღონისძიებების განხორციელება 		12.12.1 გენდერული ნიშნით სქესის შერჩევის წინააღმდეგ მიმართული ღონისძიებების განხორციელება 		საინფორმაციო საგანმანათლებლო ღონისძიებები /კამპანიები განხორციელებულია;
 ნაყოფის სქესის გამხელის პერიოდთან მიმართებაში შემუშავებულია შესაბამისი რეკომენდაციები;
დაბადებისას სქესთა რაოდენობრივი თანაფარდობის შესახებ მონაცემების დამუშავება და გავრცელება;
 
 ჯანდაცვის მუშაკთა ცნობიერების ამაღლების ღონისძიებები განხორციელებულია;

				 
12.12.2 ადრეული ქორწინების წინააღმდეგ მიმართული ღონისძიებების განხორციელება		რეაგირების სახელმძღვანელო პრინციპები შემუშავებულია;
ბავშვთა მიერ სკოლის მიტოვების მონიტორინგის სისტემის შემუშავებულია;
ქორწინებაში მყოფ არასრულწლოვანთა სასწავლო პროცესში ხელახლა ჩართვისა და სკოლაში დაბრუნებისკენ მიმართული ღონისძიებები;
პროფესიული გადამზადების ღონისძიებები განხორციელებულია;
ეთნიკური უმცირესობებით კომპაქტურად დასახლებულ რეგიონებში, სოციალური სერვისების მიმწოდებელთა მხრიდან თარჯიმანთა ჩართულობა;
საინფორმაციო შეხვედრები ადრეული ქორწინების შესახებ ;







ადამიანის უფლებათა დაცვის სამთავრობო სამოქმედო გეგმა


		მიზანი		ამოცანა		ინდიკატორი

				12.12.3 ქალთა სასქესო ორგანოების დასახიჩრების საზიანო პრაქტიკის აღმოფხვრა		ქალთა სასქესო ორგანოების დასახიჩრების აღმოფხვრისათვის სპეციალური ადგილობრივი საკომუნიკაციო პროგრამები შემუშავებულია და ხორციელდება სამიზნე თემებში;

				12.12.4 ქალიშვილობის დადგენის პროცედურის აკრძალვისკენ მიმართული ღონისძიებები 		საინფორმაციო შეხვედრები ჩატარებულია;

ქალიშვილობის დადგენის პროცედურის, როგორც ქალთა მიმართ ძალადობრივი  და დამამცირებელი მოპყრობის შესახებ  ცნობიერების ამაღლების კამპანია;

				12.12.5 საზიანო პრაქტიკის აღმოფხვრის მიზნით მუშაობისა და კოორდინაციის გაძლიერება 		შექმნილია და ფუნქციონირებს საზიანო პრაქტიკების საკითხებზე მუნიციპალიტეტებთან თანამშრომლობის პლატფორმა;

საზიანო პრაქტიკასთან დაკავშირებული საკითხები ინტეგრირებულია უწყებრივ პროგრამებსა და პოლიტიკის დოკუმენტებში;

		12.14 სასკოლო სახელმძღვანელოებსა და პროგრამებში გენდერული თანასწორობის პრინციპების ინტეგრირება და პოპულარიზაცია		12.14.1 სასკოლო სახელმძღვანელოებში გენდერული თანასწორობის პრინციპების ინტეგრირება 		როვნული სასწავლო გეგმის გენდერული მეინსტრიმინგი განხორციელებულია 
გენდერული თანასწორობის ჭრილში სასკოლო სახელმძღვანელოები რეცენზირებულია 

დაინტერესებული პირები ინფორმირებულია,

				12.14.2 სასკოლო პროგრამებში გენდერული თანასწორობის მოდულის ინტეგრირება და გენდერული თანასწორობის პრინციპებზე დაფუძნებული მიდგომების დამკვიდრება 		სამოქალაქო განათლების პროგრამაში გენდერული თანასწორობოს კომპონენტი ინტეგრირებულია









ქალთა მიმართ ძალადობის და ოჯახში ძალადობის წინააღმდეგ ბრძოლისა და მსხვერპლთა (დაზარალებულთა) დასაცავად გასატარებელ ღონისძიებათა სამოქმედო გეგმა

(2018-2020)





ქალთა მიმართ ძალადობის და ოჯახში ძალადობის წინააღმდეგ ბრძოლისა და მსხვერპლთა (დაზარალებულთა) დასაცავად გასატარებელ ღონისძიებათა სამოქმედო გეგმა


		მიზანი		ამოცანა		ინდიკატორი

		1. ქვეყნის კანონმდებლობა და პოლიტიკა ეფექტიანია და პასუხობს მსხვერპლთა/დაზარალებულთა საჭიროებებს;		ამოცანა 1.1 კანონმდებლობა და სახელმწიფო პოლიტიკის დოკუმენტები შესაბამისობაშია საერთაშორისო 
სტანდარტებთან;		ინდიკატორი 1.1.ა სტამბოლის კონვენციის ნორმების %, რომელიც ასახულია კანონმდებლობაში 
ინდიკატორი 1.1.ბ. გაეროს სპეციალური მომხსენებლის ქალთა მიმართ ძალადობის, მისი გამომწვევი მიზეზებისა და შედეგების შესახებ საქართველოს  ანგარიშში ასახული შესრულებული რეკომენდაციების % 

ინდიკატორი 1.1.გ. შექმნილი სტატისტიკის წარმოების ერთიანი სტანდარტი და სტატისტიკა ხელმისაწვდომია

		2. ქალთა მიმართ და ოჯახში ძალადობის მსხვერპლებს (დაზარალებულებს) ხელი მიუწვდებათ და სარგებლობენ დაცვისა და დახმარების ხარისხიანი მომსახურებებით		ამოცანა 2.1 სახელმწიფო სტრუქტურების შესაძლებლობები გაზრდილია  ქალთა მიმართ და ოჯახში ძალადობის მსხვერპლთა (დაზარალებულთა) დაცვისა და დახმარებისთვის		ინდიკატორი 2.1.ა: ქალთა მიმართ და ოჯახში ძალადობის საკითხებზე სპეციალიზებული კადრების ან/და ერთეულის არსებობა 
ინდიკატორი 2.1.ბ : ქალთა მიმართ ძალადობის ან/და ოჯახში ძალადობის   მსხვერპლთა გამოვლენის, მათი დაცვის, დახმარებისა და რეაბილიტაციის შესახებ, მათ უფლებამოსილებაში შემავალი საკითხების თაობაზე, შიდა ინსტრუქციების რაოდენობა

				ამოცანა 2.2ქალთა მიმართ და ოჯახში ძალადობის მსხვერპლთათვის (დაზარალებულთათვის) განკუთვნილი მომსახურებები გაუმჯობესებული და/ან განვითარებულია;		ინდიკატორი 2.1.ა: ქალთა მიმართ და ოჯახში ძალადობის საკითხებზე სპეციალიზებული კადრების ან/და ერთეულის არსებობა 
ინდიკატორი 2.2.ბ. ძალადობის მსხვერპლთა თავშესაფარში სერვისის მიმღებთა რაოდენობმიმღებთა რაოდენობა
ინდიკატორი 2.2.გ..ოჯახში ძალადობის მსხვერპლთა ცხელ ხაზის (116 006) მეშვეობით სერვისის მიმღებთა რაოდენობა 
ინდიკატორი 2.2.დ. იურიდიული დახმარების სამსახურის მეშვეობით ქალთა მიმართ ან/და ოჯახში ძალადობის მსხვერპლის/სავარაუდო მსხვერპლის სერვისის მიმღებთა რაოდენობა







ქალთა მიმართ ძალადობის და ოჯახში ძალადობის წინააღმდეგ ბრძოლისა და მსხვერპლთა (დაზარალებულთა) დასაცავად გასატარებელ ღონისძიებათა სამოქმედო გეგმა


		მიზანი		ამოცანა		ინდიკატორი

		3. საზოგადოებაში ნულოვანი ტოლერანტობის დამკვიდრება ქალთა მიმართ ძალადობისა და  ოჯახში ძალადობის მიმართ.		ამოცანა 3.1 სახელმწიფო სტრუქტურებში  დანერგილია და ხორციელდება ქალთა მიმართ და ოჯახში ძალადობასთან დაკავშირებული სოციალური ნორმების, დამოკიდებულებებისა და ქცევის შეცვლაზე ორიენტირებული პრევენციის ხელშემწყობი მექანიზმები		ინდიკატორი 3.1.ა. სახელმწიფო სტრუქტურების რაოდენობა, რომელმაც შეიმუშავა   პრევენციის მექანიზმები

ინდიკატორი 3.1.ბ. იმ ბენეფიციართა რაოდენობა, რომელთაც გაიარეს ძალადობრივი ქცევის შეცვლაზე ორიენტირებული პროგრამები 

ინდიკატორი 3.1.გ. განხორციელებულია შესაბამისი საკანონმდებლო ცვლილებები და დანერგილია GPS ელექტრონული მონიტორინგის სისტემა მოძალადეებისათვის (სამაჯურები)


				ამოცანა 3.2. საზოგადოების ცნობიერება ამაღლებულია ქალთა მიმართ და ოჯახში ძალადობის საკითხებსა და სახელმწიფო სერვისების შესახებ		ინდიკატორი 3.2.ა მოსახლეობის წილი (ასაკისა და სქესის მიხედვით), რომელსაც მიაჩნია, რომ ქალი უნდა ემორჩილებოდეს პარტნიორს, მაშინაც კი როდესაც არ ეთანხმება მას. 


ინდიკატორი 3.2.ბ.მოსახლეობის წილი (ასაკისა და სქესის მიხედვით), რომლისთვისაც ცნობილია კანონი „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ“

ინდიკატორი 3.2.გ მოსახლეობის წილი (ასაკისა და სქესის მიხედვით), რომლისთვისაც ცნობილია ინფორმაცია სახელმწიფო სერვისების შესახებ შესახებ
საბაზისო: განისაზღვროს 2018 წელს










Global Commitmets :

Address gender-based violence and the harmful practices of child, early and forced marriages and female genital mutilation, by committing to strive for

 

(5) Zero sexual and gender-based violence, including zero child, early and forced marriage, as well as zero female genital mutilation, in order to realize all individuals’ potential as agents of change in their society – both socially and economically. 



Draft National Commitments 

The GoG commits to strive to eliminate gender based violence, child/forced marriage and other harmful practices against women and girls by 2030.

 By 2025, fully align national legislation and policies to the provisions of the Istanbul Convention;

By 2021, ensure adoption of the next periodic costed 3-year National Action Plan/s addressing elimination gender-based violence and harmful practices against women and girls

By 2025 ensure adequate capacities of low enforcement & health systems, and social services for provision of protection & assistance to victims of VAW; 

By 2025, ensure full integration and implementation of the education on gender equality and reproductive health issues in the formal and informal education system; 

By 2025 implement Communication for Behaviour Impact programmes to trigger social norm change related to child marriage and son preference;

By 2025 implement programmes for increasing men engagement as non-violent and caring partners and fathers.













გმადლობთ ყურადღებისთვის!

გენდერული თანასწორობის, ქალთა მიმართ ძალადობისა და ოჯახში ძალადობის 


საკითხებზე მომუშავე უწყებათაშორისი კომისია 


გაეროს გენდერის თემატური ჯგუფი (GTG) 
 


ქალისა და გოგონების მიმართ საზიანო პრაქტიკების შესახებ სპეციალური 


სამუშაო ჯგუფის გაფართოვებული შეხვედრა 


 
 


 


ნაირობის სამიტი ICPD25  - Accelerating the Promise 


კონსულტაცია ეროვნული ვალდებულებების შესახებ გენდერული ნიშნით 


ძალადობის და ქალისა და გოგონას მიმართ საზიანო პრაქტიკების 


აღმოფხვრისათვის 


 


24 ოქტომბერი, 2019 წელი 


სასტუმრო „შერატონ მეტეხი პალასი თბილისი” 


 


შეხვედრის განრიგი 


 
 


 13:00 – 14:00 


 


მონაწილეთა რეგისტრაცია 


ლანჩი 


 


14:00 – 14:30 


 


შეხვედრის გახსნა 


გენდერული თანასწორობის, ქალთა მიმართ ძალადობისა და ოჯახში ძალადობის საკითხებზე 


მომუშავე უწყებათაშორისი კომისია 


ICPD25 სამიტი - განახლებული ძალისხმევა ICPD და SDG   გლობალური ვალდებულებების 


მისაღწევად -ლელა ბაქრაძე, გაეროს მოსახლეობის ფონდის საქართველოს ოფისის (UNFPA)  
ხელმძღვანელი  


ადრეული ქორწინების საზიანო პრაქტიკის აღმოფხვრის მიზნით საქართველოს შინაგან 


საქმეთა სამინისტროს მიერ განხორციელებული 18 დღიაში საინფორმაციო კამპანია - გოგა 
ხატიაშვილი, საქართველოს შინაგან საქმეთა სამინისტრო, ადამიანის უფლებათა დაცვის 
სამმართველოს უფროსი 







 


 14:30 – 14:45 
სამოქმედო ნაბიჯები ქვეყნის დონეზე გლობალური ვალდებულებების შესასრულებად 


გენდერული ნიშნით ძალადობისა და ქალისა და გოგონას მიმართ საზიანო პრაქტიკების 


აღმოფხვრის კუთხით  -  მარიამ ბანძელაძე, გაეროს მოსახლეობის ფონდის (UNFPA) გენდერული 
თანასწორობის პროგრამის მენეჯერი  


 


 14:45 – 16:15 მუშაობა თემატურ ქვე-ჯგუფებში: ეროვნული სამოქმედო ნაბიჯების განხილვა   


თემატური ქვე-ჯგუფები:  


  
 
 


 


1. გენდერული ნიშნით ძალადობის აღმოფხვრა  


2. ქალების და გოგონების მიმართ საზიანო პრაქტიკების აღმოფხვრა 


 


ჩაი, ყავა - სამუშაო ოთახში 


16:15 – 16:45 


 


სამუშაო ჯგუფების რეკომენდაციების განხილვა და ერთიანი რეკომენდაციების 


შეჯამება 


 


 16:45 – 17:00 
 
სამომავლო ნაბიჯები და შეხვედრის დახურვა 


 
 


 


 


 
სამუშაო ენა: ქართული 

